CONSELLERIA DE
POLITICA SOCIAL
E IGUALDADE

XUNTA
DE GALICIA

CONVENIO DE COLABORACION ENTRE A CONSELLERIA DE POLITICA SOCIAL E
IGUALDADE E O COMITE DE ENTIDADES REPRESENTANTES DE PERSOAS CON
DISCAPACIDADE DE GALICIA PARA CONTRIBUIR AO FINANCIAMENTO DO
MANTEMENTO DA ENTIDADE PARA O EXERCICIO 2025

Lugar e data da sinatura dixital
REUNIDOS
Dunha parte:

Dona Fabiola Garcia Martinez, conselleira de Politica Social e Igualdade, actuando en
nome e representacion da Conselleria de Politica Social e Igualdade, no uso das
facultades que lle vefien atribuidas no artigo 34 da Lei 1/1983, do 22 de febreiro, de
normas reguladoras da Xunta e da sua Presidencia, no Decreto 44/2024, do 14 de abril,
do seu nomeamento, no Decreto 42/2024, do 14 de abril, polo que se establece a
estrutura organica da Xunta de Galicia, no Decreto 49/2024, do 22 de abril, polo que se
fixa a estrutura organica das consellerias da Xunta de Galicia, no Decreto 139/2024, do
20 de maio, polo que se establece a estrutura organica da Conselleria de Politica Social
e lgualdade, e no establecido no Acordo do Consello da Xunta de Galicia, do 27 de

marzo de 1991.
Doutra parte:

Don Ramon Sestayo Lestén, con DNI 78784627), presidente do Comité de Entidades
Representantes de Persoas con Discapacidade de Galicia (en diante CERMI de Galicia),
co NIF G15696792, elixido na Xl Asemblea Xeral Extraordinaria de data 19 de
novembro de 2024 de acordo co recollido nos seus estatutos, aprobados na Asemblea
Xeral Extraordinaria de data 8 de xullo de 2020, que actia en nome e representacion da
entidade, de conformidade do disposto no artigo 31 dos estatutos, como asi consta na

sUa inscricion no Rexistro de asociacions.

Ambalas duas partes recofiécense con capacidade legal suficiente para outorgar o

presente convenio e
EXPONEN

I. Que as Administracidons Publicas poden celebrar convenios de colaboracion con

outras administracions ou entes de dereito publico e con persoas fisicas ou xuridicas ao

abeiro do disposto no capitulo VI do titulo preliminar da Lei 40/2015, do 1 de outubro,

do réxime xuridico do sector publico.

Il. Que a Comunidade Auténoma de Galicia, segundo o establecido no artigo 27.23 do
Estatuto de autonomia de Galicia, en consonancia coa habilitacion competencial
outorgada as Comunidades Autdnomas polo artigo 148.1.20 da Constitucién espaiiola,
ten competencia exclusiva en materia de asistencia social, polo que, na sua virtude se

aprobou a Lei 13/2008, do 3 de decembro, de servizos sociais de Galicia.

lll. Que a Conselleria de Politica Social e Igualdade é o 6rgano superior da
administracién autondmica ao que lle corresponde as competencias en materia de
servizos sociais, e consecuentemente a atencién do colectivo de persoas con
discapacidade, conforme ao Decreto 139/2024, do 20 de maio, polo que se establece a

estrutura orgdnica da Conselleria de Politica Social e Igualdade.

IV. Que CERMI de Galicia, entidade de natureza asociativa, figura inscrita no Rexistro de
asociacions co numero 1999/227-1, tendo por finalidade, entre outras, de conformidade
co recollido nos seus estatutos participar plenamente na vida social da Comunidade

Autéonoma de Galicia, para defender os dereitos das persoas con discapacidade.

A entidade figura recofiecida e inscrita como entidade de iniciativa social no Rexistro de

Entidades Prestadoras de Servizos Sociais co nimero E-1188.
Na actualidade CERMI de Galicia desenvolve entre outras as seguintes funcions:

1. Ser un foro de estudo e debate, que desenvolva propostas para a mellora e defensa
do colectivo que representa, polo que quedan féra das suas funciéns a xestion de
programas ou servizos finalistas ou prestacionais, que quedan na esfera das

competencias das Confederaciéns e Federacidns que o integran.

2. Representar as entidades de persoas con Discapacidade da Comunidade Auténoma
de Galicia que a constitien, ante os diferentes érganos gobernamentais e outras
instancias publicas e privadas desta Comunidade, en relaciéon coa problematica propia

do colectivo representado.

3. Deseiar politicas de actuacion encamifiadas a alcanzar a normalizacion social das

persoas con Discapacidade.

A actividade do CERMI de Galicia, de cara ao ano 2025, continuara co reforzo na

defensa dos dereitos das persoas con discapacidade e a colaboracion coa
Administracion Autondmica e co CERMI estatal, a cohesion interna e a busca de

alianzas que acheguen e axuden a consecucién dos obxectivos marcados.

O CERMI de Galicia centrard o seu traballo na defensa das persoas con discapacidade e
as suas familias, para reivindicar as demandas do movemento CERMI, dirixidas a que
ninguén quede atrds nin fora da atencién sanitaria e social e se apliquen medidas

especificas que precisen as persoas con discapacidade.

V. Que actualmente faise preciso establecer medidas de apoio orientadas ao
desenvolvemento do tecido asociativo integrado polas entidades de iniciativa social
que traballan na atencién as persoas con discapacidade, dado que desenvolven unha
importante labor complementaria a financiada a través dos recursos da administracion

publica.

Conforme ao exposto, é do interese da Conselleria de Politica Social e Igualdade
subscribir un convenio de colaboracién con CERMI de Galicia para contribuir ao
financiamento do mantemento da entidade, co fin de prestar servizos as organizacions
e entidades dedicadas a atencién das persoas con discapacidade que defenden os seus

dereitos.

VI. Que conforme aos requisitos previstos no artigo 26.2 apartado a) da Lei 9/2007, do
13 de xufio, de subvencidéns de Galicia, e no artigo 40 do Decreto 11/2009, do 8 de
xaneiro, polo que se aproba o Regulamento da Lei 9/2007, do 13 de xufio, de
subvenciéns de Galicia, CERMI de Galicia é a uUnica entidade de iniciativa social en
Galicia que ten como finalidade ser un foro de estudio e debate que desenvolve

propostas para mellorar e defender o colectivo de persoas con discapacidade.

CERMI de Galicia é a unica entidade da Comunidade Auténoma que representa
practicamente a totalidade das asociacidns no eido da discapacidade, co fin de prestar
servizos as organizacions e entidades dedicadas a atencién das persoas con
discapacidade e velar polo mantemento das melloras conseguidas. Na actualidade
representa a case un 95% do movemento asociativo da comunidade, aglutinando as
seguintes confederacidons e federacions, asi como as asociacions integradas nelas:
Federacidon de Asociacién a favor das Persoas con Discapacidade Intelectual ou do
Desenvolvemento (FADEMGA Plena inclusion Galicia), Federacion de Asociacions de

Persoas Xordas de Galicia (FAXPG), Confederacion Galega de Persoas con

Discapacidade (COGAMI), Organizacion Nacional de Cegos de Espafia en Galicia (ONCE
Galicia), Federacién de Asociaciéns de Familiares e Persoas con problemas de saude
Mental de Galicia (Saide Mental FEAFES Galicia), Federacion Down Galicia (DOWN
Galicia), Federacion Autismo Galicia (Autismo Galicia), Federacién Galega de Dano
Cerebral, Federacion de Asociacions Galegas de familiares de enfermos de Alzhéimer e
outras Demencias (FAGAL), Federacion Galega de Asociacions de Atencion as Persoas
con Paralise Cerebral e/ou Patoloxias Afins (ASPACE Galicia), Plataforma representativa
Estatal de persoas con Discapacidade Fisica en Galicia (Impulsa Igualdad Galicia),
Asociacién Empresarial galega de Centros Especiais de Emprego sen animo de lucro

(CEGASAL) e a Asociacion de Colaboracién y Promocion del Sordo (ACOPROS).

A especialidade da entidade como unica representante do 95% do colectivo de
asociacions de defensa das persoas con discapacidade, a sUa adecuacién ao ambito
competencial da Conselleria de Politica Social e Igualdade, segundo o previsto no
Decreto 49/2024, do 22 de abril, polo que se fixa a estrutura organica das consellerias
da Xunta de Galicia, e no Decreto 139/2024, do 20 de maio, polo que se establece a
estrutura orgdnica da Conselleria de Politica Social e Igualdade, o caracter singular da
mesma, e as especificas necesidades inherentes ao colectivo ao que van dirixidas,
considéranse razons que acreditan o seu interese social e humanitario e polo tanto
dificultan a convocatoria publica dun procedemento de concorrencia competitiva e

xustifican a concesion directa desta subvencion.
Por todo o exposto, as partes comparecentes, na representacion que ostentan,
ACORDAN

Subscribir un convenio de colaboracién para o mantemento da entidade, con suxeicion

as seguintes
CLAUSULAS

PRIMEIRA. Obxecto

O obxecto do presente convenio é o outorgamento dunha subvencién de cardcter
directo, por parte da Conselleria de Politica Social e Igualdade no financiamento do
mantemento de CERMI de Galicia, co fin de prestar servizos &s organizaciéns e
entidades que a constituan, dedicadas a atencién das persoas con discapacidade, para a

defensa dos dereitos destas persoas, no exercicio 2025.

Os obxectivos que persegue son:

a) Ser un foro de estudo e debate que desenvolva propostas para a mellora e defensa

do colectivo que representa.

b) Deseflar medidas de actuacion encamifiadas a alcanzar a normalizacion social das

persoas con discapacidade.
c) Ser unha plataforma comun de debate para as persoas con discapacidade.

d) Representar as entidades representantes das persoas con discapacidade da
Comunidade Auténoma de Galicia que constituen CERMI de Galicia, ante os distintos

6rganos institucionais, publicos e privados da Comunidade Auténoma de Galicia.

e) Analizar os diferentes problemas que afecten ao colectivo das persoas con

discapacidade.

Serdn obxecto da concesidn da subvencidn os gastos das actuacions que a

continuacién se relacionan:
1. Accions representativas e institucionais
a) Denunciar discriminacions e vulneraciéns de dereitos por causa de discapacidade.

b) Loitar pola cohesién interna e posicionar a entidade como un locutor valido, para

afrontar as problematicas das persoas con discapacidade en Galicia.

c) Incrementar a representatividade na Comunidade auténoma de Galicia, a través, de

participacidn e asistencia a actos telematicos, conferencias e congresos.
d) Apoiar e participar na difusién da campafia do IRPF 2025.

e) Apoiar e colaborar coas entidades membro do Cermi Galicia nas suas

reivindicacions.
2. Acciéns na esfera autondmica

a) Acadar o apoio do Parlamento de Galicia de cara & modificacidn da Lei de

Propiedade Horizontal, a nivel Estatal.

b) Impulsar a modificacién e adecuacién da normativa interna do Parlamento de

Galicia para conseguir unha Comisién Permanente da Discapacidade.

c) Implementar a participacion nos Comités e grupos de traballo de seguimento dos

Programas Operativos dos Fondos Sociais Europeos 2021-2027.

d) Participacion no Consello Galego de Benestar Social, Consello da Funcién Publica e

no Consello Asesor de Investigacion e Innovacién.

e) Facer seguimento do desenvolvemento e cumprimento do Concerto Social de Galicia.
3. Accesibilidade

a) Instar o desenvolvemento da Lei 10/2014, do 3 de decembro, de accesibilidade.

b) Colaborar na definicion do Decreto que desenvolve a Lei 10/2014, do 3 de decembro.

c) Elaborar un estudio sobre a Accesibilidade para persoas con Discapacidade nos

diferentes Camifios de Santiago.

d) Demandar ampliacion de recursos, apoios persoais e 0s axustes necesarios nos

centros educativos da comunidade, adaptados a todas as discapacidades.

e) Atencién primordial & brecha dixital e a teleformacion, adaptando as tecnoloxias a

todas as discapacidades.

f) Elaborar unha Guia conxunta entre entidades CERMI de materiais didacticos

adaptados de axuda os nenos e nenas con discapacidade no eido educativo.
4. Accions na defensa dos dereitos

- Defender e asesorar as persoas con Discapacidade de Galicia, coa colaboracion da

asesoria do Cermi estatal e mais coa colaboracion das entidades membro.
5 Accions na esfera interna:
a) Dotacion de recursos tecnoldxicos a entidade.

b) Realizar actividades de asesoramento e informacién, online, as familias e

profesionais de Galicia.
SEGUNDA. Orzamento

A prevision do orzamento de gastos para o mantemento da entidade, ascende a
cantidade de 52.200,00€ .

Para o cumprimento da finalidade prevista na cldusula primeira deste convenio a

Conselleria de Politica Social e Igualdade achegard cincuenta mil euros (50.000,00€),
que seran imputados a aplicacién orzamentaria 08.04.312E.481.1 dos orzamentos
xerais da Comunidade Auténoma de Galicia para o ano 2025, e que dispdn de crédito
axeitado e suficiente para dar cobertura econdmica aos compromisos contraidos en

virtude do presente convenio.
TERCEIRA. Obrigas da entidade beneficiaria

1. En cumprimento do artigo 11 da Lei 9/2007, do 13 de xufio, de subvenciéns de Galicia,
e do Decreto 11/2009, do 8 de xaneiro, polo que se aproba o Regulamento da Lei

9/2007, do 13 de xufio, de subvenciéns de Galicia, son obrigas da entidade beneficiaria:

a) Cumprir os requisitos do artigo 10 da Lei 9/2007, do 13 de xufio, e do Decreto
11/2009, do 8 de xaneiro.

b) Realizar as actividades que fundamentan a concesion da subvencién, asi como o
cumprimento dos requisitos ou das condicidns que determinaron a concesién da axuda.
O cumprimento desta obriga require de xustificaciéon que se realizara nos termos
previstos no artigo 28 da Lei 9/2007, do 13 de xufio, no artigo 30 da Lei 38/2003, do 17
de novembro, xeral de subvencions, e no disposto nas bases reguladoras ou nos

instrumentos de concesion.

C) Someterse as actuaciéns de comprobacion que deba efectuar a Conselleria de
Politica Social e Igualdade, asi como calquera outra comprobacién e control financeiro
que poidan realizar os 6rganos de control competentes, tanto nacionais como
comunitarios e achegar canta informacion lle sexa requirida no exercicio das actuacions
anteriores, asi como facilitar toda a informacién que lle sexa requirida pola
Intervencion Xeral da Comunidade Auténoma, o Tribunal de Contas e o Consello de

Contas, no exercicio das suas funciéns de fiscalizacion e control do destino das axudas.

d) Comunicarlle ao 6rgano concedente a obtencién doutras subvenciéns, axudas,
ingresos ou recursos para a mesma finalidade, procedentes de calquera administracion
ou entes publicos ou privados, nacionais, da Uniéon Europea ou de organismos
internacionais, asi como a modificacion das circunstancias que fundamentasen a
concesion da subvencion. Esta comunicacion debera efectuarse no momento no que se
cofieza e, en todo caso, con anterioridade & xustificacidon da aplicacion dada aos fondos

percibidos.

e) Dispoiier dos libros contables, rexistros dilixenciados e demais documentos
debidamente auditados nos termos esixidos pola lexislacion mercantil e sectorial
aplicable a entidade beneficiaria en cada caso, asi como cantos estados contables e
rexistros especificos sexan esixidos polas bases reguladoras das subvencidns, coa

finalidade de garantir o adecuado exercicio das facultades de comprobacién e control.

f) Conservar os documentos xustificativos da aplicaciéon dos fondos recibidos, incluidos
os documentos electrénicos, en tanto poidan ser obxecto das actuacidéns de

comprobacion e control.

g) Proceder ao reintegro dos fondos percibidos nos supostos previstos nos artigos 32 e

33 da Lei 9/2007, do 13 de xufio.
h) Cumprir cantas outras obrigas se deriven da execucién deste convenio.

2. Asemade a entidade debera cumprir a obriga de subministro de informacién nos
termos establecidos no artigo 4 da Lei 1/2016, do 18 de xaneiro, de transparencia e bo

goberno.
CUARTA. Obrigas e documentacion

En virtude do disposto na Lei 38/2003, do 17 de novembro, e no Real decreto 887/2006,
do 21 de xullo, polo que se aproba o Regulamento da Lei 38/2003, do 17 de novembro,
xeral de subvencidns, na Lei 9/2007, do 13 de xufio e no Decreto 11/2009, do 8 de
xaneiro, a entidade beneficiaria presentara, con caracter previo a sinatura do convenio
e xunto coa descricion das actuacions a desenvolver recollidas na clausula primeira, a

seguinte documentacion:

a) Declaracion comprensiva de todas as axudas e subvenciéns solicitadas ou
concedidas para a mesma finalidade, ou, de ser o caso, unha declaraciéon de que non

solicitaron nin percibiron outras axudas ou subvencions.

b) Declaracion responsable, subscrita polo representante da entidade, de non estar
incursa nas prohibiciéns para obter a condicion de beneficiaria de subvencidns

sinaladas nos apartados 2 e 3 do artigo 10 da Lei 9/2007, do 13 de xufio.
QUINTA. Compatibilidade con outras axudas

A subvencién prevista neste convenio é compatible con outras subvencions, axudas,

ingresos ou recursos para a mesma finalidade, procedentes de calquera Administracién

8

ou entes publicos ou privados, nacionais, da Uniéon Europea ou de organismos

internacionais.

O importe da subvencién en ningun caso podera ser de tal contia que, illadamente ou
en concorrencia con subvencions ou axudas doutras administracidons publicas ou
doutros entes publicos ou privados, nacionais ou internacionais, supere o custo total

das actuacions que vai desenvolver a entidade beneficiaria.
SEXTA. Forma de pagamento

Respecto ao pagamento e forma de xustificacion da subvencién estarase ao disposto
na Lei 38/2003, do 17 de novembro, e no Real decreto 887/2006, do 21 de xullo, na Lei
9/2007, do 13 de xufio e no Decreto 11/2009, do 8 de xaneiro.

O libramento farase nunha conta corrente da que sexa titular a entidade beneficiaria, e
farase efectivo unha vez rematadas todas as actuacions a subvencionar a través deste

convenio, achegando a documentacion prevista na clausula oitava.

Para a tramitacion das condiciéns de pagamento previstas nos apartados anteriores, a
entidade beneficiaria da subvencion queda exonerada da constitucién de garantia ao

entrar no suposto previsto no artigo 65.4.f) do Decreto 11/2009, do 8 de xaneiro.

Con cardcter previo ao pagamento podera consultarse, salvo oposicién por parte da
entidade beneficiaria, o cumprimento das sUas obrigas tributarias, coa Seguridade
Social e coa facenda da Administracion Publica da Comunidade Auténoma de Galicia,
asi como non ser debedora por resolucién de procedemento de reintegro. De opofierse,
a entidade beneficiaria terd que facelo de xeito expreso tal e como sinala o artigo 28 da
Lei 39/2015, do 1 de outubro, e achegar os xustificantes ou documentaciéon necesaria

para acreditar o seu cumprimento, se é o caso.
SETIMA. Gastos subvencionables e xustificacion

1. Son gastos subvencionables os que cumpran os requisitos fixados polo artigo 29 da
Lei 9/2007, do 13 de xufio. Para estes efectos, considerarase gasto realizado o que foi
efectivamente pagado con anterioridade & finalizacién do periodo de xustificacion que

remata o 30 de decembro de 2025.

2. En consideracidon ao obxecto do convenio ten cardcter subvencionable o gasto de
persoal adscrito @ execucion das actuacidns a subvencionar, asi como o gasto corrente

directamente relacionado co mantemento da entidade, de conformidade co recollido
9

na memoria econoémica.

3. Considerarase efectivamente realizado o gasto cando se xustifique o pagamento
mediante extractos ou certificaciéns bancarias debidamente identificados pola

entidade beneficiaria.

No suposto de que o xustificante do pagamento inclia varias facturas, deberase xuntar
unha relacion delas. No suposto de facturas pagadas conxuntamente con outras non
referidas ao obxecto da subvencion, a xustificacion do pagamento débese realizar
sempre mediante a achega do correspondente extracto bancario que ira acompafado
dun dos seguintes documentos: relacion emitida polo banco dos pagamentos
realizados, orde de pagamentos da entidade selada polo banco ou recibo da persoa

provedora.

Para gastos de escasa contia por importes inferiores a 1.000 euros poderase aceptar a

xustificacion do pagamento mediante recibo da persoa provedora.

4. Para os efectos de xustificacion, CERMI de Galicia remitiralle & Direccion Xeral de
Persoas con Discapacidade da Conselleria de Politica Social e Igualdade a seguinte

documentacién e en todo caso con data limite do 30 de decembro de 2025:

a) Un informe-memoria detallado de cada unha das accidns levadas a cabo e/ou as
actividades realizadas que forman parte das actuacions a subvencionar ao abeiro deste

convenio.

b) Tendo en consideracion que maioritariamente o gasto imputable é de persoal,
conforme ao establecido no orzamento presentado, deberd concretarse, aos efectos da
sua xustificacion e referida @ mensualidade ou mensualidades polas que se solicita, a

seguinte documentacion:

1°. Relacién nominal das persoas traballadoras que se inclien como xustificacién de

gastos pola realizacién das actuaciéns subvencionadas.
2°. Recibos de salarios.

3°. Documentos Relacion Nominal de Traballadores (RNT) e Relacién de liquidacion de

cotizacions (RLC) das persoas traballadoras correspondentes aos meses imputados.
4° Impresos de liquidacién nominal do IRPF (modelos 111 e 190).

c) Unha certificacion expedida e asinada polo 6rgano competente da entidade
10

beneficiaria, dos gastos realizados que incluird a relacién das facturas e xustificantes
destes gastos, con identificacién dos acredores cos seus NIF, o nimero e data da factura,
0 concepto, o importe e a data de pagamento xunto coa achega dos xustificantes ou
facturas dos gastos realizados e a acreditaciéon do pagamento efectivo deles, segundo o

previsto no artigo 29.2 da Lei 9/2007, do 13 de xufio.

d) Certificacién do 6rgano competente da entidade beneficiaria relativa a que as achegas
da Conselleria de Politica Social e Igualdade foron destinadas aos fins para os que foron

concedidas.

5. Cando formen parte da conta xustificativa documentos de gastos imputables ao ano
2025 correspondentes a néminas ou que comporten ingresos 4 conta do IRPF ou cotas
por seguros sociais liquidables con posterioridade & data de xustificacidn, o importe
destes ingresos ou cotas considérase xustificado coa presentacién do documento de
gasto, factura ou documento equivalente, no que se reflicta o importe da retencién ou
cotizacion acumuladas na data de xustificacién, quedando a entidade beneficiaria
obrigada a presentar os documentos acreditativos da sua liquidacion con data limite na

primeira quincena de febreiro de 2026.
OITAVA. Incumprimentos, reintegros e sancions

Producirase a perda do dereito ao cobro total ou parcial da axuda no suposto de falta
de xustificacion do cumprimento das actuaciéns subvencionables a través deste
convenio, dos deberes contidos nestas clausulas, dos deberes contidos no artigo 33 da
Lei 9/2007, do 13 de xufio ou na demais normativa aplicable, o que dara lugar a obriga
de devolver total ou parcialmente a axuda percibida, asi como os xuros de demora

correspondentes.

Entenderase incumprida a obriga de xustificar cando a Administracién, nas suas
actuacions de comprobacion ou control financeiro, detectase que na xustificacion
realizada pola entidade beneficiaria se incluisen gastos que non respondesen 4&s
actuacions subvencionadas, que non supuxesen un custo susceptible de subvencidn,
que fosen xa financiados por outras subvenciéns ou recursos, ou que se xustificasen

mediante documentos que non reflectisen a realidade das operacidns.

O procedemento para declarar a orixe da perda do dereito de cobramento da axuda e
para facer efectiva a devolucion a que se refire o apartado anterior sera o establecido
no Titulo Il da Lei 9/2007, do 13 de xufio.

Sempre que se cumpran os requisitos ou condicidns esenciais reflectidos no convenio, a
Conselleria de Politica Social e Igualdade poderd apreciar un incumprimento parcial e
deberd resolver sobre o seu alcance, aplicando a mesma ponderaciéon que tivera a
condicion incumprida no convenio e, se é o caso, establecendo o deber de reintegro.
Cando se trate de condicidons referentes & contia ou conceptos do obxecto
subvencionable, o alcance do incumprimento determinarase proporcionalmente ao
gasto deixado de practicar ou aplicado a conceptos distintos dos considerados
subvencionables e, se é o caso, deberan reintegrarse as cantidades percibidas en dita
proporcién. Con caracter xeral, se o incumprimento superara o 65% das actuacions
obxecto da subvencién, entenderase que dito incumprimento é total, e deberan

reintegrarse todas as cantidades percibidas e o seus xuros de demora.

A entidade beneficiaria da subvencion concedida en virtude deste convenio seralle de
aplicacion o réxime de infraccions e sancidns previstas no Titulo IV da Lei 9/2007, do 13

de xufio, e no Titulo VI do seu regulamento.
NOVENA. /nexistencia de relacion laboral

CERMI de Galicia queda facultada para designar o persoal necesario para realizar as

actuacions propostas.

A subscricion do presente convenio non leva consigo relacion laboral nin contractual
ningunha entre a Conselleria de Politica Social e Igualdade e as persoas que realicen as
actividades a subvencionar a través do dito convenio, de tal xeito que non se lle
poderd esixir ningunha responsabilidade, nin directa nin subsidiaria, polos actos ou

feitos acaecidos no seu desenvolvemento.
DECIMA. Comisién de seguimento e control

Para o seguimento e coordinacién das accidns previstas no presente convenio crearase
unha comisién mixta e paritaria na que estaran representados as partes que o asinan.
Esta comision, que se reunird por peticion de calquera das partes, serd o mecanismo de
actuacion conxunta para o seguimento e avaliacion das actuacidéns estipuladas no
mesmo, e estara formada por dlas persoas representantes da Conselleria de Politica
Social e Igualdade e duas persoas representantes de CERMI de Galicia, designados
todas elas, asi como as suas suplentes, por cada unha das persoas responsables de

cada unha das partes .

A persoa que ocupe a presidencia serd unha das persoas representantes da

Administracion designada pola directora xeral de Persoas con Discapacidade.

A persoa que ocupe a secretaria, asi como a sua suplencia, que actuard con voz pero sen
voto sera unha persoa adscrita a Direccion Xeral de Persoas con Discapacidade, designada

pola persoa que asuma a Presidencia.

Como drgano colexiado a comision someterase ao réxime establecido no convenio e na Lei
40/2015, do 1 de outubro, do réxime xuridico do sector publico e na Lei 16/2010, do 17 de
decembro, de organizacién e funcionamento da Administracién xeral e do sector publico

autonomico de Galicia.
DECIMO PRIMEIRA. Vixencia

O presente convenio entrard en vigor o dia da sua sinatura e tera vixencia ata o 31 de

decembro de 2025.

Non obstante, financiaranse os gastos realizados dende o 1 de xaneiro do presente
exercicio, sempre e cando amparen actuaciéns encamifiadas a realizacién do correcto
cumprimento das actuacidns a subvencionar; en todo caso os pagamentos dos gastos
subvencionables ao abeiro deste convenio deberadn estar efectivamente realizados na

data limite de presentacion da xustificacion, o 30 de decembro de 2025.
DECIMO SEGUNDA. Obrigas da publicidade

O presente convenio serd obxecto de publicidade e inscricion de conformidade co
disposto no artigo 15 da Lei 1/2016, do 18 de xaneiro, e no Decreto 126/2006, do 20 de
xullo, polo que se regula o rexistro de convenios da Xunta de Galicia. Asi mesmo, sera
obxecto de publicacidn e inscricidn en cumprimento do disposto no artigo 17 da Lei
1/2016, do 18 de xaneiro, o artigo 15 da Lei 9/2007, do 13 de xufio, e no Decreto
132/2006, do 27 de xullo, polo que se regulan os rexistros publicos creados nos artigos
44 e 45 da Lei 7/2005, do 29 de decembro, de orzamentos xerais da Comunidade

Autdénoma de Galicia para o ano 2006.

As partes asinantes consenten dar publicidade dos seus datos persoais e demais
especificacions recollidas no presente instrumento de colaboracién no Portal de

Transparencia e Goberno Aberto.

De conformidade coa Lei 38/2003, do 17 de novembro, o instrumento de colaboracion e

a informacion sobre a subvencidn serdan comunicados & Base de Datos Nacional de
13

Subvenciéns.
DECIMO TERCEIRA. Informacion bésica sobre proteccion de datos persoais

As partes asinantes deste convenio garantiran a confidencialidade dos datos persoais
aos que tefian acceso como consecuencia das actuaciéns realizadas en execucion deste
e de conformidade co disposto na Lei organica 3/2018, do 5 de decembro, de proteccién
de datos persoais e garantia dos dereitos dixitais e no Regulamento (UE) 2016/679 do
Parlamento Europeo e do Consello, do 27 de abril de 2016, relativo & proteccién das
persoas fisicas no que respecta ao tratamento de datos persoais e a libre circulacion de
estes datos e polo que se derroga a Directiva 95/46/CE (Regulamento xeral de

proteccion de datos).

Os datos persoais recadados neste procedemento serdn tratados na sua condicién de
responsable pola Xunta de Galicia-Conselleria de Politica Social e Igualdade coa
finalidade de levar a cabo a tramitacién administrativa derivada da xestion da
concesion directa a través deste convenio, que comprende verificar os datos e
documentos que a entidade interesada achegue para comprobar a exactitude destes,
levar a cabo as actuaciéns administrativas que se deriven e informar sobre o estado de

tramitacion.

O tratamento dos datos baséase no cumprimento dunha misidn de interese publico ou
no exercicio de poderes publicos, conforme as referencias recollidas no enlace
https://www.xunta.gal/informacion-xeral-proteccion-datos, derivada dunha
competencia legalmente atribuida ao responsable do tratamento, asi como o
cumprimento das obrigas legais impostas ao dito responsable de conformidade co
disposto no artigo 6.1, letras c) e e) do Regulamento (UE) 2016/679 do Parlamento
Europeo e do Consello, do 27 de abril de 2016 e o artigo 8 da Lei organica 3/2018, do 5
de decembro, e en concreto a competencia e obrigas previstas nos preceptos basicos
da Lei 38/2003, do 17 de novembro, da Lei 9/2007, do 13 de xufio, na Lei 39/2015, do 1 de
outubro, na Lei 1/2016, do 18 de xaneiro e na Lei 4/2019, do 17 de xullo, de
administraciéon dixital de Galicia. Con todo, determinados tratamentos poderan
fundamentarse no consentimento das persoas interesadas, reflectindose esta

circunstancia de conformidade coa normativa de aplicacién.

A referencia & publicidade, en cumprimento da normativa de transparencia e

subvencidns, axustarase a dita normativa e coas limitacién que esta establece.

Como destinatarias, os datos seran comunicados as administracions publicas no
exercicio das suas competencias, cando sexa necesario para a tramitacion e resolucion
dos seus procedementos ou para que a cidadania poida acceder de forma integral &

informacion relativa a unha materia.

As persoas interesadas poderdn solicitar o acceso, rectificacion, oposicion, limitacién,
portabilidade e supresidon dos seus datos ou retirar, no seu caso, o consentimento
outorgado a través da sede electrdnica da Xunta de Galicia, ou nos lugares e rexistros
establecidos na normativa reguladora do procedemento administrativo comun,
segundo se recolle en https://www.xunta.gal/exercicio-de-dereitos. O contacto coa
persoa delegada de proteccidon de datos e madis informacién consultarase no enlace

https://www.xunta.gal/proteccion-datos-persoais.
DECIMO CUARTA. Réxime xuridico

O presente convenio tera caracter administrativo rexéndose nos seus efectos polo
establecido nas suas clausulas, polo disposto na Lei 38/2003, do 17 de novembro, e no
Real decreto 887/2006, do 21 de xullo; na Lei 9/2007, do 13 de xuiio, e Decreto 11/2009,
do 8 de xaneiro. No seu defecto, para resolver as lagoas e dubidas que puideran
presentarse, rexerase polo establecido na Lei 9/2017, do 8 de novembro, de contratos
do sector publico, pola que se traspoifien ao ordenamento xuridico espafiol as
Directivas do Parlamento Europeo e do Consello 2014/23/UE e 2014/24/UE, do 26 de
febreiro do 2014, asi como pola Lei 40/2015, de 1 de outubro.

A administraciéon gozara de todas as prerrogativas inherentes a natureza

administrativa do convenio.

As cuestions litixiosas xurdidas acerca da interpretacion, modificaciéon e resolucién
seran resoltas pola Conselleria de Politica Social e Igualdade pofiendo os seus acordos
fin & via administrativa. Contra elas cabe recurso potestativo de reposiciéon no prazo
dun mes ante o mesmo 6rgano que ditou a resolucidn, segundo o previsto no artigo 124
da Lei 39/2015, do 1 de outubro, se a resolucidon fose expresa. Se o acto non fose
expreso, podera interpor recurso de reposicion en calquera momento a partir do dia

seguinte a aquel en que se produza o acto presunto.

Directamente poderd interpofier recurso contencioso - administrativo, no prazo de
dous meses contados desde o dia seguinte 4 notificacién do acto que pofia fin & via

administrativa, se fose expreso; se non o fora, o prazo serd de seis meses e contarase,

para o solicitante e outros posibles interesados, a partir do dia seguinte a aquel en
que, de acordo coa sua normativa especifica, se produza o acto presunto, de
conformidade co disposto na Lei 29/1998, do 13 de xullo, reguladora da xurisdicion

contencioso - administrativa.
Para tales efectos o tribunal competente serd o Tribunal Superior de Xustiza de Galicia.

E en sinal de conformidade coas estipulacidns do presente convenio, asinano ambas as

duas persoas comparecentes no lugar e na data da sinatura dixital.

N A Conselleira de Politica Social e O Presidente do Comité de Entidades
Z

E Igualdade Representantes de Persoas con

s -

5 8 Discapacidade de Galicia

s §

%%2 Fabiola Garcia Martinez Ramon Sestayo Leston

85

25

284

Representantes de Persoas con Discapacidade de

Asinado por: SESTAYO LESTON, RAMON
Cargo: PRESIDENTE (Comité de Entidades
Galicia)

Data e hora: 29/12/2025 16:43:37

